
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বস্তৃতাকুসুমাঞ্জলি ।
কত কত আশ্চর্য্য কীৰ্ত্তি করিয়াছেন । স্বীয় শরীরকে সুশোভিত ও স্বরক্ষিত করিবার নিমিত্তে কত বিবিধপ্রকার বস্ত্র নিৰ্ম্মাণ করিয়াছেন, আপনার বাসস্থানকে কত অপূর্ব অট্টালিকা উদ্যান ও সরোবরের দ্বারা শোভিত করিয়াছেন এবং গমনাগমনের নিমিত্তে কেমন চমৎকার বাষ্পীয় রথ ও পোত প্রস্তুত করিয়াছেন। র্তাহার দ্বারে অশ্ব, রথ, গজ ও দাস দাসীগণ র্তাহার আজ্ঞার অপেক্ষো করিতেছে এবং তিনি যত্ন ও চেষ্টা দ্বারা রাশি রাশি অর্থ ও ভক্ষ্য পেয়ের উপকরণ সকল আহরণ করত পরম স্থখে কাল যাপন করিতেছেন; কিন্তু যে সনাতন পুরুষ সকলের সার তাহাকে তিনি ভুলিয়া রহিয়াছেন; আপনার দুর্লভ জন্মকে যে, তাহার সেবায় নিযুক্ত করিতে হইবে এ কথা র্তাহার ভ্রমেও মনে পড়ে না। কি আশ্চৰ্য্য মোহ, কি আশ্চৰ্য্য
মায় !
২ । হে মানব ! তুমি কত কাল ঐ সকল সুখভোগ করিতে পারিবে ? তুমি কি জান না যে, প্রতিদিন প্রতি মুহুর্তে মৃত্যু নিকট হইতেছে ? তুমি কি জান না যে, তোমার অন্তিমকালে তোমার সাংসারিক সৌভাগ্য স্মরণ করিয়া তুমি দীর্ঘনিশ্বাস ফেলিবে এবং বৃথা জীবন ক্ষয় করিয়াছ সেজন্য তুমি দুঃসহ হৃদয়-যাতনা অনুভব করিবে ? সেই অবস্থায় তোমার যদি মৃত্যু হয়, তবে তুমি সেই অপবিত্রভাবে কোন মুখে ভগবানের নিকট উপস্থিত হইবে ? অসভ্য পাষণ্ড যেমন ভদ্রলোকের সমাজের যোগ্য নহে, একবার মনে করিয়া দেখ দেখি যে, তুমি অপবিত্র স্বভাব লইয়া স্বৰ্গীয় দেব সভায় প্রবেশ করিবার সময় সেইরূপ অযোগ্যতা মনে করিবে কি না ? তোমার পরমপিত। যদিও কৃপা করিয়া তোমাকে তথা প্রবেশ করিতে দেন,

		 এই পাতা শেষ সম্পাদিত হয়েছে ১৩:২৪টার সময়, ১০ জুলাই ২০১৮ তারিখে।

